
VIZAT EMIGRUESE 

Instruksione për Aplikantët 

SHËNIM I RËNDËSISHËM: Lutemi të lexoni me vëmendje të gjithë 

instruksionin. Konsullata nuk do t’ju kontaktojë derisa JU t’i keni sjellë me postë të 

gjitha dokumentet e kërkuara më poshtë. Mosdërgimi nga ana juaj i këtyre 

dokumentave (që janë të aplikueshme për ju) do të rezultojë në moscaktimin e 

datës së intervistës. 
 
 Kjo zyrë ka marrë evidenca që ju përcaktojnë ju në statusin e vizave të emigrimit. 
Përpara se një datë takimi të përcaktohet: 
 

A.  Aplikanti (personi që do të pajiset me vizë emigrimi) duhet të dorëzojë pranë kësaj zyre 
dokumentet origjinale të mëposhtme pёr secilin aplikant: 

 

 Formularin DS-230 (Aplikimi Për Vizë Emigrimi dhe Regjistrimi Si i Huaj): Pjesa e Parë (të dhëna 
biografike) dhe Pjesa e Dytë (betimi). Formulari duhet plotësuar në Internet në adresën: 
http://travel.state.gov/visa/forms/forms_1342.html . 

 1 (një) certifikatë lindje për secilin aplikant. 

 Nëse aplikohet, përfshini prova të përfundimit të të gjitha martesave të mëparshme (si p.sh. 
certifikatë vdekje të bashkëshortit/es, vendimi përfundimtar i divorcit, etj) si edhe një certifikatë 
martese pёr secilin aplikant. 

 1 (një) vërtetim nga Ministria e Drejtësisë (dëshmi penaliteti) për të gjithë aplikantët mbi moshën 
16 vjeç. Në rastet kur keni përdorur me shumë se një emër apo mbiemër, vërtetimi duhet t'i 
përfshijë të gjithë emrat dhe/apo mbiemrat e përdorur.  

SHËNIM: Personat qё janё dёnuar pёr njё vepёr penale duhet tё paraqesin njё kopje tё pёrkthyer e 
noterizuar tё vendimit tё gjykatёs dhe dёshmi penaliteti tё Ministrisё sё Drejtёsisё, ku tё tregohet 
dёnimi, pavarёsisht faktit nёse personi ёshtё falur, ka fituar amnistinё, apo ёshtё rehabilituar. 

 1 (një) vërtetim nga Prokuroria dhe 1 (një) nga Gjykata e Rrethit ku keni jetuar 6 muajt e fundit, 
për të gjithë aplikantët mbi moshën 16 vjeç.  Në rastet kur keni përdorur me shumë se një emër 
apo mbiemër vërtetimi duhet t'i pёrfshijë të gjithë emrat dhe/apo mbiemrat e përdorur. 

 1 (një) vërtetim nga Zyra e Mobilizim-Rekrutimit të Ushtrisë për të gjithë aplikantët meshkuj mbi 
moshën 18 vjeç. 

 1 (një) vërtetim nga Policia e një vendi të huaj për personat mbi moshën 16 vjeç, të përkthyer 
dhe noterizuar në Anglisht, në rastet kur jetoni aktualisht dhe keni më shumë se 6 muaj në atë 
vend, ose në rastet kur keni jetuar më parë më shumë se një vit. Për më tepër informacion, 
vizitoni faqen e internetit (në Anglisht) 
http://travel.state.gov/visa/immigrants/info/info_3195.html#police  

 Një fotokopje të pasaportës (me të dhënat biografike). Pasaporta duhet të jetë e vlefshme mbi 
një vit nga data e marrjes së vizës.  

 Një fotografi 50x50mm me ngjyra, me sfond te bardhë. Për më shumë detaje lexoni informacion 
këtu: http://travel.state.gov/visa/temp/info/info_1287.html. Në qoftë se kërkesat nuk 
plotësohen, fotografia nuk do të pranohet. 
 
Shënim: Nuk ka nevojë për përkthim e noterizim të dokumenteve në gjuhën shqipe të lëshuara 
nga autoritetet shqiptare. Vetëm dokumentet që nuk janë në gjuhën Shqipe ose Angleze duhet 
të përkthehen në Anglisht dhe të  noterizohen. Të gjitha dokumentet duhet të jenë marrë nga 
zyrat përkatëse jo më parë se një vit nga data e intervistës. 

 

B. Peticioneri (shtetasi amerikan) duhet të dёrgojё me POSTË dokumentet e mëposhtme: 
 

 Formulari I-864 (Affidavit of Support) - Një garanci financiare origjinale (jo fotokopje, as me email) 
për secilin peticion shoqëruar me fotokopje të pasaportës amerikane të sponsorit apo fotokopje të 
kartës së rezidentit të përhershëm të ligjshëm, taksat e vitit mё të fundit, formularët W2 të vitit më 
të fundit për të gjitha punët dhe vërtetim punësimi të lëshuar kohët e fundit, ose një transkript apo 
kopje të taksave të marrë nga IRS www.irs.gov. Ky dokument nuk duhet tё jetё mё i vjetёr se 12 muaj 
kur tё paraqitet nё ditёn e intervistёs. Nёse ju jeni i/e martuar, bashkёshorti/ja juaj duhet gjithashtu 
tё plotёsojё dhe dorёzojё formularin I- 864A. Për më shumë informacion lexoni në Internet: 
http://travel.state.gov/visa/immigrants/info/info_3197.html. Formulari I-864 dhe I-864A gjenden në 
Internet në adresën: http://www.uscis.gov/. 

 Nëse të ardhurat tuaja janë nën nivelin e varfërisë (poverty guideline), që vendosen çdo vit nga 
Departamenti Amerikan i Shërbimeve të Shëndetit dhe Njeriut (http://aspe.hhs.gov/poverty/), apo 
nёse ju nuk jeni i kualifikueshёm pёr tё sponsorizuar financiarisht tё afёrmin tuaj, ju duhet të siguroni 
një sponsor tjetër (co-sponsor), qё tё dorёzojё njё Formular I-864 si shtesё e Garancisё suaj 
Financiare I-864. Ky formular I-864 duhet tё jetё i firmosur origjinal (jo fotokopje, as me email) 
shoqëruar me fotokopje të pasaportës amerikane të sponsorit tjeter apo të kartës së tij tё rezidentit 
të përhershëm të ligjshëm, taksat e vitit mё të fundit, formularët W2 të vitit më të fundit për të gjitha 
punët dhe vërtetim punësimi të lëshuar kohët e fundit. Nёse sponsori tjetёr ёshtё i martuar, 
bashkёshortja e tij duhet gjithashtu tё plotёsojё dhe dorёzojё formularin I- 864A, nё origjinal. Pёr mё 
tepёr informacion rreth dokumentacionit tё kёrkuar nga sponsori tjetёr, lutemi tё vizitoni: 
http://travel.state.gov/visa/immigrants/info/info_3202.html  

 Peticioneri duhet tё pёrgatisё e firmosё njё deklarim ku tё shpjegojё se pёrse nuk i ёshtё kёrkuar 
tё deklarojё taksat.  

 Vërtetime të pronave apo pasurive nëse ju doni t’i përdorni ato për të vërtetuar mundësinë tuaj për 
të mbështetur financiarisht aplikantin. 

Të gjitha dokumentat e mësipërme, si nga Aplikanti (personi që do të pajiset me vizë emigrimi) ashtu 
edhe nga Peticioneri (shtetasi amerikan), duhet të dërgohen me postë në adresën: 
Ambasada Amerikane 
Seksioni Konsullor 
Rruga e Elbasanit, Nr. 103 
Tiranë, Shqipëri. 
 

Ju lutemi, kur të dërgoni këto dokumenta shënoni emrin dhe mbiemrin e saktë të aplikantit mbi zarf si 
dhe numrin e Dosjes (p.sh: TIA2011...). 

HAPI I MËTEJSHËM: Pasi Zyra Konsullore t'i ketë marrë të gjitha dokumentet e 
kërkuara për rastin tuaj, ne do t'ju dërgojmë me postë udhëzimet për vizitën 
mjekësore dhe datën e intervistës sapo të jetë e mundur një datë interviste. 

